
[A3v] Loyalle en cueur, en feaulté.
Les cheveulx blondeletz et longz
Aussi doulcette que coulons,
Fronc reluysant, sourcilz voultiz,
Les yeulx luysantz, beaulx et petis.
Elle a les joues vermeillettes
Et si a riante bouchette,
Le corps bien faict, et par droicture
Tres bien faict par bonne mesure,
Elle est assez grand par mesure:
Je ne sçauroye en nulle terre
De plus beau corps de femme querre.
Quant d’elle bien je me remembre
De la façon de chascun membre,
Je croy que soubz le firmament
On ne sçauroit aucunement
Trouver plus belle et gratieuse;
En tous ses faictz elle est joyeuse
Plus que nulle qui soit au monde,
En elle trestout bien habonde,
Haulte dame est et honnoree,
De toute noblesse paree.
Elle est niepce de mon seignour:
Prier ne l’oseroye d’amour

De paour que ne soye esconduyt,

